КОМИ РЕСПУБЛИКАСА ПРАВИТЕЛЬСТВОЛÖН ШУÖМ
"Коми Республикаса йöзлы отсöг сетан агентство йылысь" Коми Республикаса Правительстволöн 2004 во декабр 24 лунся 248 №-а шуöмö вежсьöмъяс пыртöм йылысь
Коми Республикаса Правительство шуис:
1. Пыртны "Коми Республикаса йöзлы отсöг сетан агентство йылысь" Коми Республикаса Правительстволöн 2004 во декабр 24 лунся 248 №-а шуöмö татшöм вежсьöмъяс:
1) Коми Республикаса йöзлы отсöг сетан агентство йылысь положениеын, мый вынсьöдöма шуöмöн (содтöд):

а) 9 пунктö содтыны татшöм сюрöса выль  44-99 подпунктъяс:

"44) участвуйтö урчитöм пöрадок серти законодательствоöн индöм компетенцияын гражданалы, кодъяс сюрины наысь зависиттöм лоöмторъяс серти сьöкыд материальнöй пикö воöм олöмö, öтпыр сетан материальнöй отсöг котыртöмын  Коми Республикаса Правительстволöн резервнöй фонд сьöм тшöт весьтö, мый вöлі арталöма Коми Республикаса республиканскöй бюджетын;
45) нуöдö урчитöм пöрадок серти удж, медым сетны  уджавтöм пенсионеръяслы адреснöй социальнöй отсöг  Россия Федерацияса пенсионнöй фонд сьöм тшöт весьтö;

46) участвуйтö урчитöм пöрадок серти мераяс збыльмöдöмын, мый серти торъя категория гражданалы, кодъяслöн эм право социальнöй отсöг босьтöм вылö,  Коми Республика мутасын ставкöд öткодя позис вöдитчыны öтувъя транспорт услугаясöн;
47) вештö урчитöм пöрадок серти транспорт вылö рöскод компенсация гражданалы, кодъяс мунöны Ылі Войвыв районъясысь, на лыдын Ылі Войвыв районъяс социальнöя реструктурируйтан пилотнöй проектын участвуйтысьяслы;

 48) котыртö урчитöм пöрадок серти федеральнöй законодательствоöн индöм компетенцияын кагаöс дöзьöритöмысь быд тöлысся пособие мутас органъяс пыр мынтöм кузя удж сійö йöзлы, кодъяс збыль вылас видзöны кагасö да кодъясöс оз ков быть  социальнöя страхуйтны; 
49) котыртö да видзöдö, кыдзи Коми Республикаын йöзöс социальнöя доръян да социальнöя могмöдан учреждениеяс пöртöны олöмö пöжарысь видзчысян мераяс;";
б) 44 подпункт лыддьыны 50 подпунктöн.

2. Тайö шуöмыс вынсялö сійöс кырымалан лунсянь.

Коми Республикаса Юралысь                                                            В. Торлопов

Сыктывкар

2007 вося апрель 9 лун

